
Тақриз
ба автореферати диссергатсияи Асоева Бунафша Ҷумаевна дар мавзуи 

дарёфти дараҷаи илмии номзади илми филология аз рӯйи ихтисоси 

Аз рӯйи фишурда маълум мегардад, ки диссертатсияи мазкур ба 
таҳкиқи вижагиҳои луғавӣ ва сарфии яке аз асарҳои таърихии нимаи 
дуюми асри XIX «Зафарномаи хусравӣ» бахшида шуда, ба воситаи он 
мавқеи забони адабии тоҷикй дар нимаи дуюми садаи XIX ва оғози 
қарни XX то андозае муайян карда шудааст.

Мубрамии мавзуи таҳқиқ дар он аст, ки дар рисода бори авван 
асари таърихии мазкур аз нигоҳи лугавӣ ва сохторӣ мавриди таҳқиқ 
қарор гирифта, дар оп маводи забонии осори таърихии ин давра чун 
сарчашмаи асосии марҳилаи гузариш ба содакунии забони адабӣ арзёбӣ 
мегардад.

Бояд гуфт, ки мувофики маълумоти муҳаққиқ асари «Зафарномаи 
хусравӣ» бо забони маъмулии тоҷикии даврони муаллиф, яъне бо забони 
муҳити илмии Осиёи Миёиаи асри XIX ва оғози садаи XX таълиф 
гардида, дар он миқдори муайяни калимаҳою ибораҳои забони арабӣ 
низ мавриди истифода қарор гирифтааст, ки мутолиаи он ба хонандаи 
одии имрӯза баъзе мушкилоти забонй пеш меоянд.

Навоварии диссертатсия дар он таҷассум меёбад, ки бори нахуст 
вижагиҳои забонии ин асари таърихӣ аз нигоҳи вижагиҳои луғавӣ, 
маъноӣ, морфологӣ ва услуб ё тарзи баён мавриди таҳқиқ қарор 
гирифта, ҳамчунин, истифодаи исгилоҳоти илмӣ, адабию таърихӣ ва 
корбасти ифодаҳои маҷозй, таркибу ифодаҳои хосса дар он мавриди 
баррасӣ қарор гирифтааст.

Мундариҷаи рисоларо феҳристи ихтисораҳо, муқаддима, се боб, 
хулоса ва рӯйхати адабиёт фаро гирифтааст.

Дар муқаддима мубрамии мавзуи таҳқиқ асоснок гардида, дараҷаи 
омӯзиши мавзуъ, робитаи таҳқиқ бо барномаҳо (лоиҳаҳо) ва ё мавзуъҳои 
илмӣ, мақсад ва вазифаҳо, объект, предмет ва фарзияи таҳқиқ, асосҳои 

назариявӣ ва методологии таҳқиқ, навгониҳои илмӣ, нуктаҳои асосие, ки 
барои ҳимоя пешниҳод мешаванд, аҳамияти назариявию амалии таҳқиқ, 
мутобиқати диссертатсия бо шиносномаи ихтисоси илмӣ, саҳми шахсии 
муаллиф, тасвиб ва амалисозии натиҷаҳои диссертатсия, рӯйхати 
интишорот, сохтор ва ҳаҷми диссертатсия зикр шудааст.

Боби якуми диссертатсия «Мавқеи унсурҳои луғавӣ дар асар» унвон 
дошта, аз шаш фасл таркиб ёфтааст ва дар ҳар як фасл мавзуъҳои 
гузошташуда мавриди баррасӣ қарор гирифтаанд.

Боби дуюми диссертатсия «Воҳидҳои луғавии асар аз нигоҳи 
мансубияти забонӣ» унвон дошта, аз чор фасл таркиб ёфтааст ва 
афзалият доштани вожаҳои аслан тоҷикӣ дар асари мавриди таҳқиқ 
қароргирифта нишон дода шудаанд.

Боби сеюми диссертатсия «Баррасии вижагиҳои сарфии асар» унвон 
дошта, фарогири панҷ фасл аст ва дар ҳар як фасл доир ба сохтори 
вожагони асар, чун вожаҳои сода, содаи рехта, сохта, мураккаб ва 
таркибӣ маълумот дода шудааст.

Дар хулосаи диссертатсия натиҷаҳои бадастовардаи муҳаққиқ дар 
13 банд ҷамъбаст гардида, ҷамъбасти хулосаҳои таҳқиқ низ пешкаш ва 
барои истифодаи амалии натиҷаҳои он тавсияҳо дода мешавад.

Хулосаҳо ва масъалаҳои марбут ба мавзуи таҳқиқи диссертатсионӣ 
аз ҷониби диссертант дар конференсияҳои байналмилалӣ, ҷумҳуриявӣ ва 
донишгоҳӣ мавриди баррасӣ қарор гирифта, нуктаҳои асосӣ ва 
натиҷаҳои таҳқиқ дар 10 мақола, аз ҷумла, 6 мақола дар маҷаллаҳои 
тақризшавандаи КОА-и ФР ва КОА-и назди Президенти ҶТ ва 4 мақола 
дар маҷмуаҳои гуногуни илмӣ ба чоп расидаанд.

Дар баробари ин дар автореферати диссертатсия чанд носаҳеҳиву 
норасоӣ ва камбудиву ғалатҳо ба назар мерасанд, ки чанде аз онҳоро 
барои беҳбудии муҳтавои диссертатсия пешниҳод менамоем:

1. Гоҳо такрори фикру андеша ва мисолҳои зикршуда ба чашм 
мехӯранд, ки таҷдиди назари онҳо ба фоидаи кор хоҳад буд.

2. Аз нигоҳи муҳтаво ва мазмун ҳар боб то андозае такмилу таҳрири 
забонӣ мехоҳад. Зеро дар фаслу бобҳо масъалаи матраҳшаванда то 
андозае ҳалли худро наёфтаанд.

3. Дар овардани истилоҳи илмӣ якрангй дида намешавад ва бештар 
истилоҳи илмй ба забони русӣ ва байналмилалӣ аст. Дар ҳолати мавҷуд 
будани гунаи тоҷнкии он ба истифодаи истилоҳи ғайритоҷикии соҳа ҳеҷ 
зарурате нест.

4. Дар диссертатсия ва фишурдаи он ғалатҳои имлой, услубӣ ва 
техникӣ роҳ ёфтаанд, ки онҳо ислоҳ мехоҳанд.

Эродҳои зикршуда моҳияти илмии диссертатсияро кам 
намекунанд ва ислоҳшаванда буда, диссертатсияи Б. Ҷ. Асоева дар 
мавзуи «Вижагиҳои лугавию маъноӣ ва сарфии “Зафарномаи хусравӣ” 
таҳқиқи анҷомёфта буда, ба талаботи КОА-и назди Президенти ҶТ 
ҷавобгӯ аст ва муаллифи он барои дарёфти дараҷаи илмии номзади илми 
филология аз рӯйи ихтисоси 10.02.01. - Забони тоҷикӣ сазовор мебошад.

Муқарриз, номзади илмҳои филология, 
дотсенти кафедраи забони тоҷикии ДСРТ

Тел.: (+992) 935 99 83 30

Имзои дотсенти кафедраи забони тоҷикии ДСРТ
Табаров Х.Н.-ро тасдиқ мекунам:
Сардори раёсати кадрҳо ва 
корҳои махсуси ДСРТ

